
SSANOAT KORXONALARIDA 

AYLANMA MABLAG‘LARDAN 
FOYDALANISHNING ILMIY-

AMALIY JIHATLARI

Nurmatov Mirzaakbar Mirzaaliyevich
Muhammad alXorazmiy nomidagi

Toshkent axborot texnologiyalari universiteti
Farg‘ona filiali mustaqil tadqiqotchisi

Annotatsiya: Mazkur maqolada sanoat korxonalarida aylanma mablag‘larni shakllantirish va undan foydalanishning ilmiy 
va amaliy jihatlari tadqiq qilingan. Shuningdek, sanoat korxonalarining iqtisodiy barqarorligini ta’minlashda aylanma mab
lag‘lardan oqilona foydalanish, aylanma mablag‘lar bilan ta’minlash imkoniyatlari bo‘yicha ilmiy yondoshilgan holda tav
siyalar ishlab chiqilgan.

Kalit so‘zlar: aylanma mablag‘lar, pul mablag‘lari, aylanma fond, o‘z mablag‘lari, aylanma mablag‘lar samaradorligi.
Abstract: This article discusses the scientific and practical aspects of the formation and use of working capital of industrial 
enterprises. Also, with a scientific approach, recommendations have been developed on the rational use of working 
capital and the possibilities of ensuring working capital while ensuring the economic sustainability of industrial enterprises.

Key words: working capital, cash, working capital, own funds, efficiency of working capital.
Аннотация: В данной статье рассматриваются научные и практические аспекты формирования и использования 
оборотного капитала промышленных предприятий. Также с научным подходом разработаны рекомендации 
по рациональному использованию оборотных средств и возможностям обеспечения оборотных средств при 
обеспечении экономической устойчивости промышленных предприятий.

Ключевые слова: оборотный капитал, денежные средства, оборотный капитал, собственные средства, 
эффективность оборотного капитала.

K I R I S H
O‘zbekiston Respublikasi Prezidenti Shavkat Mirziyoevning 2022yil 20dekabrdagi Oliy Majlis va  

O‘zbekiston xalqiga murojaatida “Kimyo, avtomobilsozlik va qishloq xo‘jaligi mashinasozligida ham kattakatta 
loyihalar ishga tushiriladi. Shu bilan birga, faol investitsiyalarni jalb qilishda xususiylashtirish va davlatxususiy 
sheriklik imkoniyatlaridan to‘liq va samarali foydalanish zarur” [1].

Davlat rahbarining murojaatida ta’kidlangan fikrlarga nazar tashlaydigan bo‘lsak, bugungi kunda iqtisodi
yotning barcha tarmoqlarida yangi loyihalarni ishga tushirishda investitsiya mablag‘larini jalb qilish orqali tarmoq 
va sohalarning aylanma mablag‘lar bilan ta’minlanishida muhim zamin yaratadi.

Sanoat korxonalarining iqtisodiy barqarorligi bevosita aylanma mablag‘lardan oqilona foydalanishga 
bog‘liq, chunki, aylanma mablag‘lar bilan doimiy ta’minlanishi va uning me’yoriy ta’minotga ega bo‘lishi bevosita 
har qanday korxonaning moliyaviy ustunligini belgilab beradi. Demak, har qanday ishlab chiqarish korxonasida 
aylanma mablag‘larining roli va ahamiyati ortib boradi.

Barqaror rivojlanishni ta’minlash sharoitida ishlab chiqarishni tashkil etgan sanoat korxonalari ishlab 
chiqarishni tashkil etish va faoliyat yuritish jarayonida bevosita turli tarmoq va korxonalar bilan iqtisodiy alo
qalarni tashkil etgan holda hisobkitob operatsiyalarini moliyaviy dastaklarga tayangan holda amalga oshiradi.  
Shu bois, korxonalar ishlab chiqarish jarayonining uzluksizligini ta’minlashda, ishlab chiqarilgan mahsulotlarni 
o‘z muddatida iste’molchiga yetkazish, korxonalararo shartnomalarni rasmiylashtirish asosida ishlab chiqa
rilgan mahsulotlarni sotishni tashkil etishda to‘lovlarni o‘z vaqtida amalga oshirish va qabul qilishda pul mab
lag‘larini to‘g‘ri yo‘naltirish va oqilona sarflanishini ta’minlash muhim ahamiyatga ega.

Iqtisodiy faoliyatni samarali tashkil etish jarayonida ishlab chiqarish korxonalari ishlab chiqarilgan mahsu
lotlarni yetkazib beruvchi yoki ta’minotchi korxonalarga xizmat ko‘rsatish haqini o‘z muddatida to‘lashda moli
yaviy faoliyatni to‘g‘ri tashkil etishlari hamda korxona o‘z hisobidagi aylanma mablag‘larni aylanishini to‘g‘ri 
tashkil etishi, to‘lov uchun to‘lanadigan pul mablag‘larni to‘g‘ri yo‘naltirish orqali aylanma mablag‘lar aylanishini 
tezlashtirish va tartibga solishga doimiy e’tibor qaratishi lozim.

M A V Z U G A  O I D  A D A B I Y O T L A R  T A H L I L I 
Sanoat korxonalarini ustuvor darajada rivojlanishida aylanma mablag‘lardan oqilona foydalanish va sama

radorligini oshirish borasida nazariy yondashuvlar olib borilgan hamda bu borada ilmiy tadqiqotlar ko‘plab xorij
 lik olimlar tomonidan amalga oshirilgan. Sanoat korxonalarida aylanma mablag‘lardan foydalanishning nazariy 
va uslubiy jihatlarini tadqiq qilishda mamlakatimiz va MDH olimlarining soha rivojiga qo‘shgan nazariy va amaliy 
tadqiqotlarini ko‘rib o‘tish maqsadga muvofiqdir. 

M.B.Kalonov va boshqa iqtisodchi olimlar tomonidan xo‘jalik yurituvchi subyektlar tomonidan aylanma 
mablag‘larni shakllanishi va uni ishlab chiqarish jarayoniga to‘g‘ri yo‘naltirish va buxgalteriya hisobida to‘g‘ri aks 
ettirish muhim ahamiyat kasb etishi ta’kidlab o‘tilgan. Bugungi kunda iqtisodiyotning faol ishtirokchisi sifatida 
faoliyat yuritayotgan xo‘jalik yurituvchi subyektlarning pul mablag‘laridan maqsadli foydalanish va ularni sama
rali boshqarish, olinadigan mablag‘lar va majburiyatlarni o‘z vaqtida so‘ndirish buxgalteriya hisobini yuritish 
orqali to‘g‘ri va o‘z muddatida nazorat qilinishini tashkil etishning beshta vazifasini ta’kidlab o‘tishgan [2].

Iqtisodchi olim R.O.Xolbekov tomonidan “Buxgalteriya hisobiga kirish” nomli darsligida, xo‘jalik yurituvchi 
subyektlarda pul mablag‘larini shakllanish tarkibi va aylanma mablag‘lardan samarali foydalanish borasidagi 
nazariy qarashlar ilgari surilgan. Shuningdek, korxona xo‘jalik faoliyatida ishtirok etishiga ko‘ra mablag‘larni 
quyidagicha turkumlash lozimligi ta’kidlangan bo‘lib, unga ko‘ra: asosiy mablag‘lar (ishlab chiqarish va noishlab 
chiqarishda qatnashishiga ko‘ra); aylanma mablag‘lar (me’yorlanadigan va me’yorlanmaydigan xususiyatiga 
ko‘ra); aylanmadan chetlatilgan mablag‘lar (har xil ajratma va to‘lovlar) [3]. 

Professor E.X.Maxmudovning fikriga ko‘ra, aylanma ishlab chiqarish fondlari bu korxona ishlab chiqa
rish fondlarining bir qismi bo‘lib, bir ishlab chiqarish sikli davomida sarflanashi hamda o‘zining natural shaklini 
o‘zgartirib, o‘z qiymatini to‘lig‘icha tayyor mahsulot tannarxiga o‘tkazashi ta’kidlangan. Shuningdek, korxona 
aylanma ishlab chiqarish fondlari qatoriga xomashyo va materiallar zaxirasi, yarim tayyor mahulotlar, yoqilg‘i 
va energetika resurslari, qadoqlash va o‘rov materiallari, ehtiyot qismlar, tugallanmagan ishlab chiqarish va 
kelajakdagi xarajatlarni kiritish mumkin [4]. 

Iqtisodchi olimlar I.T.Abdukarimov, M.Q.Pardaev, B.I.Isroilovlar aylanma mablag‘larning iqtisodiy tavsifiga 
batafsil to‘xtalib o‘tgan holda, korxona aylanma mablag‘lari – aylanma fondlar, muomala fondlari va boshqa 
aktivlardan tashkil topishi haqida fikr yuritganlar. Aylanma mablag‘lar asosiy fondlardan farq qilib, bir ishlab 
chiqarish sikli davomida to‘la iste’mol qilinishi va o‘z qiymatini tayyor mahsulotga o‘tkazishi va doimiy harakatda 
bo‘lishi yoritilgan. Shuningdek, korxona tasarrufida bor bo‘lgan resurslar bir maromda bir shakldan ikkinchisiga 
(puldanishlab chiqarish, ishlab chiqarishdan tovar va tovardan pul shakliga) o‘tishi hamda normadan ortiqcha 
to‘planib qolmasligi ta’kidlab o‘tilgan [5].

T A D Q I Q O T  M E T O D O L O G I YA S I
Aylanma mablag‘larning foydalanish samaradorligini tavsiflovchi umumlashtiruvchi ko‘rsatkichlar aylanma 

mablag‘lar aylanishining soni va aylanma mablag‘lar bir marta aylanishining uzoqligi hisoblanadi va ular quyi
dagicha aniqlanadi [6]: 

AYam = T : Qu (1)

U1am = Ks : AYam (2)

bu yerda: 
AYam – aylanma mablag‘larning aylanuvchanligi, 

T – mahsulotlarning sotishdan kelib tushgan daromad, 

Qu – aylanma mablag‘larning yillik o‘rtacha qoldig‘i,

U1am – aylanma mablag‘larning bir marta aylanish uzunligi (davriyligi),

Ks – tahlil davridagi kunlar soni.

Iqtisodiyot barqarorligini ta’minlashda sanoat korxonalarining aylanma mablag‘lardan foydalanish sama
radorligini oshirish ko‘plab iqtisodiy va moliyaviy omillarga bog‘liqdir. Shuningdek, aylanma mablag‘lardan 
foydalanish samaradorligi korxonalarning to‘lov intizomining darajasiga hamda aylanma mablag‘larning turli 
vazifalarni bajarish uchun joylashtirilgan kapital qo‘yilmalarning hajmi bilan ifodalanadi. Korxonalarning ishlab 
chiqarish tarmoqlarida aylanma mablag‘lardan samarali foydalanishiga ishlab chiqarishda kam chiqim innovat
sion texnologiyalar asosida ishlab chiqarishni tashkil etganligi, xom ashyo va materiallar narxining pasayishiga 
ta’sir qiladi. 



319https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
ST A H L I L  V A  N A T I J A L A R

Har qanday korxonaning moliyaviy holati korxona hisobida va aylanma mablag‘larining hajmiga qarab 
baholanadi. Shu jihatdan dastlab ishlab chiqarish korxonasi ishlab chiqarishni tashkil etish maqsadida pul mab
lag‘larini jalb qiladi, buning natijasida mahsulot ishlab chiqarish yo‘lga qo‘yiladi hamda tayyor mahsulotni sotish 
natijasida sarflagan pul mablag‘lari ortig‘i bilan qaytish jarayoni ro‘y beradi. 

Korxonada aylanma mablag‘larning shakllanishi va korxonaning moliyaviy barqarorlikni ta’minlash 
borasida o‘z nazariy qarashlari bilan hissa qo‘shgan iqtisodchi olimlardan M.Q.Pardayev va B.I.Isroilovlar ham 
korxonaning moliyaviy barqarorligini ta’minlashda o‘z mablag‘larini shakllantirish hamda moliyaviy barqarorlik 
ko‘rsatkichlarini guruhlarga ajratgan holda ifodalagan. Ya’ni, korxonaning moliyaviy barqarorlik darajasini: o‘z 
mablag‘lar (xususiy kapital) bilan bog‘liqligi; chetdan jalb etilgan mablag‘lar (kapital) bilan bog‘liqliigi; harakat
dagi mablag‘lar bilan bog‘liqligi; asosiy vositalar bilan bog‘liqligi; aylanma mablag‘lar bilan bog‘liq ko‘rsatkichlar 
bilan ifodalagan [7].

1-rasm: Korxonada aylanma mablag‘lar tashkil topishining tarkibiy tuzilishi
Manba: Ilmiy adabiyotlarni o‘rganish va umumlashtirish asosida muallif tomonidan tuzilgan.

Korxonada pul mablag‘larini jalb qilish hisobiga shakllanadigan aylanma mablag‘lar tarkibi asosan, me’yor
lashgan va me’yorlashmaydigan aylanma mablag‘lardan tarkib topadi. Korxonada aylanma mablag‘larning 
me’yorlashgan tarkibini tashkil etuvchi omillar bevosita o‘z ichiga quyidagilarni qamrab oladi, ya’ni: korxonada 
mavjud ishlab chiqarish zaxiralari, korxonada ishlab chiqarilgan tayyor mahsulotlar, qisqa muddatli moliyaviy 
quyilmalar hisobiga shakllanadi. Korxonada aylanma mablag‘larning me’yorlashmaydigan tarkibi esa pul mab
lag‘lari (kassada mavjud naqd pul mablag‘lari, bank hisobraqamdagi pul mablag‘lari, hisobkitob operatsiyalari 
jarayonida shakllanadigan pul mablag‘lari va boshqalar) hamda debitor qarz mablag‘lari hisobiga shakllanadi 
(1rasmga qarang). 

MDH olimlari tomonidan bevosita aylanma mablag‘larning shakllanishi borasida o‘z tadqiqotlarini olib 
borgan T.K.Rutkauskas tomonidan aylanma mablag‘lar – bu aylanma fondlarning qiymat ko‘rinishidagi yig‘indisi 
bo‘lib, korxona omborlarida va ishlab chiqarishda tovarmoddiy zaxiralarni yaratish, yetkazib beruvchilar bilan 
hisobkitob qilish, budjet, ish haqini to‘lash va hokazolar uchun zarur bo‘lgan mablag‘lardan tashkil topishidir. 
Barcha aylanma mablag‘lar firmaning joriy aktivlari deb ta’kidlab o‘tgan [8].

T.K.Rutkauskas tomonidan aylanma mablag‘lar borasida bildirilgan fikrlarni to‘ldirgan holda aytish joizki, 
aylanma mablag‘larning ishlab chiqarishga yo‘naltirish natijasida hosil bo‘lgan tayyor mahsulotlarni korxona 
omboriga yoki tovarmoddiy zaxiralarni jamg‘arishga emas balki uni tezroq sotishga harakat qilgan korxonagina 
bozorda o‘z mavqeini saqlab qoladi. Shuningdek, har qanday korxona bevosita aylanma mablag‘larini to‘g‘ri va 
samarali sarflashga erishishi maqsadga muvofiqdir.

Rossiyalik tadqiqotchi O.N.Ermolina tomonidan olib borilgan tadqiqotlarda bevosita aylanma mab
lag‘larning iqtisodiy ahamiyati, ishlab chiqarish jarayonida tutgan o‘rni hamda aylanish siklida takror ishlab 
chiqarish jarayonini ta’minlash zaruratiga egaligini yoritib bergan. Bevosita aylanma mablag‘lar aylanish jaray
onini 3 bosqichga bo‘lgan holda birinchi bosqichda pul mablag‘lari dastlab tovarmoddiy zaxiralari (xom ashyo)
ni shakllantirishga yo‘naltiriladi, ikkinchi bosqichda ishlab chiqarish jarayonida ishchi kuchini jalb qilgan holda 
ishlab chiqarish vositalaridan foydalangan holda tayyor mahsulotlar ishlab chiqarish, uchinchi bosqichda esa 
tayyor mahsulotni sotish orqali pul mablag‘lariga ega bo‘lish nazarda tutilgan. Darhaqiqat, bu jarayon barcha 
bosqichlarda korxonaning moliyaviy barqarorligini oshirishda aylanma mablag‘lardan foydalanishni samarali 
tashkil etish muhim ahamiyatga ega [9].

Ye.Yu.Karpicheva ham o‘z tadqiqotlarida aylanma mablag‘lar tushunchasiga nazariy jihatdan to‘xtalib 
o‘tgan holda aylanma mablag‘lardan oqilona foydalanish muhim ahamiyatga egaligi, bevosita aylanma mab
lag‘lar har qanday korxonaning ishlab chiqarish samaradorligini oshirishga xizmat qilishi borasida nazariy yon
dashuvlarini keltirib o‘tgan. Shu bilan birga aylanma mablag‘lar tushunchasi “aylanma kapital” va “aylanma 
aktivlar” tushunchalardan farqlash lozimligi ta’kidlangan [10].

M.A.Loktionova tomonidan aylanma mablag‘lar tushunchasiga o‘ziga xos darajada yondoshgan holda 
bozor iqtisodiyoti sharoitida aylanma mablag‘lardan samarali foydalanish kerakligi, “aylanma kapital” tush
unchasi o‘rniga aylanma mablag‘lar tushunchasini ishlatish lozimligi ta’kidlab o‘tilgan [11]. Rossiyalik olimning 
fikrlari o‘rinli, haqiqatdan ham zamonaviy iqtisodiyot sharoitida “aylanma mablag‘lar” terminini ishlatish bu yan
gicha nazariy yondashuv talqini bo‘ladi. 

Korxonalarda aylanma mablag‘lar asosan, aylanma ishlab chiqarish fondlari va muomala fondlariga 
bo‘linadi. Korxonada aylanma ishlab chiqarish fondlari 70 foiz asosiy mablag‘larga ega bo‘lib, u o‘z ichiga ishlab 
chiqarish zaxiralari, ishlab chiqarish jarayoni va kelgusi davr xarajatlarini qamrab oladi. Korxonada muomala 
fondlari 30 foizni tashkil etgan holda korxona omboridagi tayyor mahsulotlar, yo‘lda jo‘natilgan tayyor mahsu
lotlar, pul mablag‘lari va debitorlik qarzlarni qamrab oladi.

Korxona ishlab chiqarish faoliyatida aylanma mablag‘lardan foydalanish borasida tadqiqotchilardan 
O.V.Golikova va Ye.G.Nesterenkolar bevosita aylanma mablag‘lar korxona ishlab chiqarish faoliyatining 
muhim hisoblanib, sanoat korxonalari ishlab chiqarish jarayonining uzluksizligini ta’minlash va mahsulot sifatini 
oshirishga xizmat qilish, shu bilan birga korxona moliyaviy holatini yaxshilashda, hamda ishlab chiqarish sama
radorligi va raqobatbardoshligini aniqlashda muhim ahamiyatga ega ekanligini ta’kidlashgan. Ammo, bugungi 
kunda ko‘plab sanoat korxonalari ishlab chiqarish jarayonida yetarli darajada aylanma mablag‘ ajratmayotgan
ligi hamda aylanma mablag‘larni oqilona boshqarishga e’tibor qaratilmayotganligini e’tirof etgan [12].

O.I.Volkova va O.V.Devyatkinalar tomonidan korxona aylanma mablag‘lari bu pul mablag‘larining yig‘in
disidan tashkil topishi va ishlab chiqarish vositalariga kiritilgan moddiy resurslar hisoblanib, aynan bir ishlab 
chiqarish mavsumida qayta ishtirok etib o‘zining qiymatini to‘liq yaratilayotgan mahsulot tannarxiga o‘tkazishi 
haqida o‘z fikrlarini bayon etgan. Korxonaning aylanma mablag‘lari korxonada doimiy harakatda bo‘lib, pul 
mablag‘larini mahsulot ishlab chiqarish uchun moddiy resurslarga sarflaydi, ishlab chiqarishni tashkil etadi va 
tayyor mahsulotni sotganda korxonaga pul mablag‘lari foyda bilan qaytishi hamda doiraviy sikl takrorlanib tu 
rishini o‘z tadqiqotlarida ochib bergan [13]. 

X U L O S A  V A  T A K L I F L A R
Xulosa o‘rnida aytish mumkinki, mamlakatimiz va xorijlik tadqiqotchilarning fikrlarning inobatga olgan holda 

aytish joizki, aylanma mablag‘lar har qanday sanoat korxonalari uchun muhim. Shu bois, korxona aylanma 
mablag‘larni hosil bo‘lishidan tortib to uni ishlab chiqarishga sarflash va undan samarali foydalanishni tartibga 
solishi bu korxonalarning raqobat muhiti sharoitida o‘z mavqeini saqlab qolishida va moliyaviy barqarorlikni 
ta’minlashida muhim ahamiyat kasb etadi. Demak, korxonalar moliyaviy barqarorlikka erishishini ta’minlashda 
aylanma mablag‘larni sarflash va aylanma mablag‘larning aylanish me’yorlariga amal qilishi muhim ahamiyatga 
ega. 

